
ARGAZKI ERAKUSKETA_

EUROPEAN DREAM



Gau itxia Zen, ikuspena, oso eskasa, eta egunak
zeramatzan euria atertu gabe egiten Lesbos greziar uhartean,
lantuak eta izu oihuak entzun nituenean. Hamarnaka pertsona
patera batetik atera nahian zebiltzan, Turkiako kostaldetik
abiatuta Egeo itsasoa gurutzatu ondoren. Ertzean emakume bat
kordea galtzen ikusi nuen, eta haren ondoan, gizonezko bat,
shock egoeran. Hiru urteko semea itsasoan galdu berria zuten,
lurrera iritsi baino minutu batzuk lehenago. Ez genuen haren
berri gehiagorik izan.

Urteak daramatzat mugetan lanean, baina Egeora heldu
aurretik ez nuen erraz saihesteko moduko hainbeste heriotzaren
argazkiak atera behar izan, batzuen gaitasun ezagatik eta
besteen pasibotasunagatik.

Savik Dalacios

Fotokazetaria, Madrilen jaioa, 1985ean. Nazioarteko lanari
emana, agentzia eta hedabideen (Associated Press, £/ Pais, The
New York Times, etab.) zein gobernuz kanpoko erakundeen
kolaboratzailea da. Haren lanak mundu mailako egunkari eta
aldizkari nagusietan argitaratu dituzte, eta sari ugari jaso ditu:
Picture of the Year International, China International Press
Photo Contest, National Headliners Awards eta Espainiako
Fotokazetaritza Sari Nazionala, besteak beste.

Soziologoa ikasketez eta kazetaria lanbidez, azken urteetan
gehien bat migratzaileen jatorrizko herrialdeetako bizi-
baldintzak, jarraitzen dituzten migrazio ibilbideak eta helmugako
herrialdeetan daramaten bizitza aztertu ditu.

ZINE-FOROA _

TO KYMA. RESCATE EN EL MAR EGEO
(Arantza Diez , David Fontseca, 2016)
Espainia, Grezia. 59 min.

Lesbos, Turkiako kostaldetik gertu dagoen greziar uharte bat, Eu-
ropan babesa bilatzen duten milaka pertsonaren lehen helmuga
da. Hala-holako ontziak eguneko edozein ordutan iristen dira, adin
orotako errefuxiatuz beteta. Haien exodoa negozio errentagarria
bihurtu da mafientzat, baina ekimen miresgarriak ere sorrarazi ditu,
gizakiaren alderik onena erakusten dutenak. Dokumental zirrara-
garri honek 2015ean Espainiatik hara erreskate lanetan boluntario
laguntzera joan zen sorosle talde bat hartzen du gaitzat.

Hizlaria: Santi Palacios
Prezioa: 3 euro




HITZALDIA _

ERREFUXIATUAK EUROPAN:
BALKANETAKO BIDEA

Siriako gatazkak eta Ekialde Ertaineko egoerak azken hamarkadetako
errefuxiatu-krisialdirik handienetako bat eragin dute. Urte gutxi
batzuetan, milioika pertsonak eskualde hartako herrialdeetara
ihes egin zuten, geroago Europara eramango zituen exodoan.
2015etik, milaka eta milaka pertsona iritsi dira greziar kostaldeetara,

Balkanetatik Europako iparraldera bidean. EBk eta estatu kideek
# modu kontraesankorrean egin diote aurre krisi humanitario horri,
| zeinak, konpontzetik urrun, bere baitan gero eta itxiagoa dagoen
kontinente baten ateari joka jarraituko baitu.

Hizlaria: Santi Palacios




MAHAI INGURUA _

ERREFUXIATUEN KRISIA EUROPAN

Hizlariak:

Santi Palacios, migrazio fenomenoan espezializatutako
fotokazetaria. Errefuxiatuen krisia bertatik bertara jarraitu du.

Bru Rovira, erreportaria. Besteak beste, 25 urtez La Vanquardia
egunkarian lan egin du, nazioarteko gatazkak jarraitzen.

Alma Saavedra, Mugarik Gabeko Medikuen ordezkaria
iparraldean (Kantabria, Errioxa, Nafarroa eta Euskal Autonomia
Erkidegoa).

Moderatzailea: Eva Domaika. SER Euskadi kateko edukien
zuzendaria.

FILMA_

DISTRICT ZERO (Jorge Fernandez Mayoral,
Pablo Tosco, Pablo Iraburu, 2015)
Espainia. 67 min.

Film dokumental saritua, munduko errefuxiatu-eremu
handienetako baten eguneroko bizitzari buruzkoa: Zaatari
(Jordania). Maamun Al-Wadi siriarrak denda txiki bat dauka han,
eta bertan mugikorrak konpontzen eta beste errefuxiatu batzuen
argazkiak inprimatzen ditu. Maamunen denda elkartzeko eta
oroitzeko lekua bihurtu

da, irudiak ahanzturaren
kontrako antidotoa baitira,
iheslari bakoitzak atzean utzi
duen bizitzarekiko lotura.

Prezioa: 3 euro



L

2L 1 /

1y v < 1

f"jr‘ I H‘
o

4 7

Y

Médicos sin

{

HITZALDIA _

EKINTZA HUMANITARIOAREN DESAFIOAK
TESTUINGURU EZEGONKORRETAN

Azken urteetan, aktore humanitarioek indarkeria larriagotzen
eta gatazka inguruetako beharrak hazten ikusi dute: lekualdatze
masiboak, oinarrizko zerbitzuak edo zaurituentzako arreta eskuratu
ezina, etab. Gainera, langile humanitario gutxiago dago eta horien
zein populazio zibilaren babesgabezia gero eta handiagoa da.
Mugarik Gabeko Medikuak erakundeak estrategia berritzaileak
garatzen ditu asistentzia behar handiena dagoen lekuetara
helarazteko.

Hizlaria: Miriam Alia. 2005az geroztik, MSFentzat lan egin
du erizain, mediku erreferente eta proiektuen koordinatzaile
lanpostuetan, Afrikan (Kongoko RD, Somalia, Etiopia, Nigeria,
Liberia, Niger, Afrika Erdiko Errepublika, Hego Sudan) eta beste
zenbait lekutan (Palestina, Haiti edo Siria). Gaur egun txertatze eta
epidemien erantzunaren, infekzioen kontrolaren eta erizaintzako

zaintzen arduraduna da MSF Espainiako Medikuntza Sailean.

FILMA_

REBELDE (Kim Nguyen, 2012)

Kanada. 90 min.

Saharaz beheitiko Afrikako gerra batean girotuta, Rebelde filmak
gurasoen hilketaren ondoren soldadu izatera behartua den neskatila
baten zoria kontatzen du. Protagonista gaztearen interpretazio
onari eta lanaren kutsu poetiko eta ametsezkoari —istorioaren
gogortasunarekiko kontrastean— esker, filmak sari garrantzitsuak
irabazi zituen, hala nola aktore onenaren Urrezko Hartza Berlingo
Jaialdian eta aktore eta film onenen sariak Tribecako Zinema
jaialdian.

AFRIKARI BURUZKO SOLASALDIAK

Afrikan mila eta ehun milioi pertsona baino gehiago bizi dira, eta
kultur, gizarte eta politika aniztasun handia badu ere, 0so gutxi
ezagutzen dugu. Kontinente horretaz jaso ohi dugun informazioa
gatazka armatu jakin batzuei, krisi humanitarioei edo atentatuei
erreparatzen die, alegia, hedabide handiek albiste bihurtzeko
modukotzat jotzen dituztenei. Afrikako konplexutasunean sartu
beharra dagoela uste dugu, eta kontinente hartako gatazkak nahiz
Afrikako beste errealitate bizi eta kitzikagarri hori ondo ezagutzen
duten bi pertsonaren arteko elkarrizketa ireki baten bidez egingo
dugu.

Hizlariak: Samuel Aranda eta Bru Rovira

HITZALDIA _

AFRIKAN FOTOGRAFIATZEA

Samuel Arandak The New York Times egunkariarentzat Afrikan
lanean emandako azken urteen errepasoa egingo du. Han muturreko
egoeren berri eman zuen, hala nola ebolaren izurritea, Nigeriako
indarkeria edo Mali eta Kongoko Errepublika Demokratikoko
gatazkak; aldi berean, afrikar kontinentean eguneroko bizitza
gatazketatik urrun nolakoa den erakutsiko digu irudien bidez,

jendeak aurrera egiten baitu, urtero Sahel gurutzatzen duten
nomadengandik Senegalgo azken hip hop kantariengana.

Hizlaria: Samuel Aranda. Ekialde Ertainean eta Afrikan
espezializatutako fotokazetaria. Haren irudiek azken hamabost
urteetan izandako gatazka esanguratsuetara eraman gaituzte, eta
horiengatik hainbat sari jaso ditu: Argazkilaritza Sari Nazionala
(2006), World Press Photo of the Year (2012) eta berriki jasotako
Ortega y Gasset saria (2016), besteak beste.




18:00 | Gasteiz hiribidea, 85,
Europa biltzar jauregiaren ondoan

BISITA GIDATUA EUROPEAN DREAM
ERAKUSKETARA _

Euskaraz

20:00 | Florida zinema-aretoak
ZINE-FOROA _

WAR PHOTOGRAPHER (Christian Frei, 2001)

Suitza. 96 min.

Gerrari buruzko dokumental onenetakotzat jotzen dute War
Photographer lana, zeinak James Nachtwey (Sirakusa, AEB, 1948),
fotokazetari ospetsuaren ibilbidea laburtzen baitu. Gatazka
garrantzitsu askotan izan da: El Salvador, Nikaragua, Libano,
Palestina-Israel, Indonesia, India, Sri Lanka, Afganistan, Somalia,
Sudan, Ruanda, Hegoafrika, Bosnia eta Txetxenia. Nachtwey-k
aitorpen ugari jaso ditu, esaterako, World Press Photo of the Year,
bitan (1992 eta 1994), eta Komunikazio eta Humanitateen arloko
Asturiasko Printzesa saria (2016).

Hizlaria: Samuel Aranda
Prezioa: 3 euro

HITZALDIA _

DATURIK GABE EZ DA IKERKETARIK

Datuen kazetaritza egunkarientzako estandar berria ezartzen ari
da. Espainiako erredakzioetan osagarri beharrezkotzat hartu dute,
eta kazetaritza ikerketan gero eta gehiago ustiatzen da haren
potentziala. Informazio publikoa, estatuko artxiboak lortzeko
gatazka judizialak eta egunkari tradizional batek prozesatzerik
ez lukeen filtrazio masiboak izan dira azken urteetan oihartzun
handiena izan duten historien gakoak.

Hizlaria: Daniele Grasso. £l Confidencial egunkariko datuen
kazetaritzako ataleko koordinatzailea; 2013tk egiten du lan
hedabide horretan. Datu kazetaritzako proiektu transnazionaletan
hartu du parte, esaterako, The Migrant Files edo Generacion E
proiektuetan, eta “LuxLeaks”, “Falciani zerrenda” eta “Panamako
paperak” deitutako ikerketen espainiar kapituluaz arduratu da.
Aurretik, freelance aritu zen Ansa Agentzian, /I Corriere della Sera

eta Miami Herald equnkarietan eta Revista Anfibia aldizkarian.

ZINE-FOROA _

CITIZENFOUR (Laura Poitras, 2014)

AEB, Alemania, Erresuma Batua. 114 min.

AEBtako  Segurtasun  Agentzia Nazionalak
(NSA) munduan erabilitako kontrol eta zaintza
metodoen filtrazioa —Snowden kasua- oinarritzat
¢ hartuz, Laura Poitrasek —Snowdenek berak
prozesua erregistratzeko hautatu  zuena—
maisutasunez eraiki du film xehe eta asaldagarri
hau, salaketa politikoaren eta espioi generoaren
artean dagoena. 2015ean dokumental onenaren
Oscar saria irabazi zuen film horrek aukera ematen
digu itzalean dagoen boterearen zirrikituak ezagutzeko, bai eta
kazetaritzak gaur egungo ikerketan jokatzen duen papera ere.

Hizlaria: Daniele Grasso
Prezioa: 3 euro

Sarrera librea. Gonbidapenak Europa biltzar jauregiko
harrera-lekuan banatuko dira ekitaldi bakoitza hasi baino

ordu erdi lehenago, edukiera bete arte.

Parte-hartze librea, aldez aurretik izena eman gabe. Bisitak
erakusketaren alboan hasiko dira, ezarrita dagoen orduan.

Sarrera-txartelak txarteldegian eros daitezke, ohiko ordutegian.

Prezioa: 3 euro.

[Antolatzaileek ez dute beren gain hartzen programan parte hartzen dutenek
emandako iritzien ardural.

© Samuel Aranda_




